
1. Contexto

 O paradigma da economía baseada no coñecemento coloca ás universidades como axentes clave para o desenvolvemento económico e social pola súa contribución na xeración de talento, a través da función educativa, e polo seu impacto no dinamismo innovador da súa contorna, a través da investigación e a transferencia. A modernización das universidades convértese así nun reto estratéxico prioritario cara o cumprimento desta misión, tal e como recolle a nivel estatal a Estratexia Universidade 2015, seguindo as directrices da Comunicación da Comisión ao Consello e ao Parlamento Europeo, de 10 de maio de 2006 – “Cumplir a axenda de modernización para as universidades: educación, investigación e innovación”. Entre as recomendacións realizadas cabe destacar a especialización das axendas de formación e investigación como vía para dar resposta efectiva a complexidade dos novos retos sociais, o establecemento de colaboracións estruturadas e sostibles coa comunidade empresarial.
En Galicia os instrumentos que permiten despregar esta estratexia, activando o proceso de modernización e instando as universidades á realización das reformas oportunas nesta dirección son: a aprobación do Plan de Financiamento do SUG 2011-2015 -actualmente vixente o do período 2016-2020-, que pon de manifesto o consenso acadado entre a Xunta e as tres universidades para definir un marco estable de financiamento, tanto para a docencia como para a xestión e, a nivel normativo, o traspaso en 2011 das competencias sobre a investigación universitaria á Secretaría Xeral de Universidades. A atribución destas competencias, unido ao marco financeiro, permiten á Consellería de Educación despregar políticas de ordenación do SUG baseadas na especialización dos campus centrais e non centrais no que se refire a docencia e investigación.
2.
A especialización como novo modelo de organización universitaria
A Lei 6/2013 do Sistema Universitario de Galicia encomenda a Xunta de Galicia, no Artigo 7 sobre “Equilibrio territorial e campus universitarios”: “fomentar o avance das universidades públicas cara a unha organización territorial, tendente a unha maior especialización, compactidade e calidade da docencia e a investigación nos campus”.
Partindo deste marco normativo, a especialización temática dos campus constitúe un novo modelo de organización universitaria que se conforma a partir dos seguintes principios:
· A consideración do SUG coma un todo a efectos da definición dun posicionamento estratéxico conxunto en base ao prestixio e a especialización na oferta de educación superior e a investigación.
· A articulación e agregación harmonizada e complementaria das capacidades docentes e de investigación das universidades galegas en torno a temáticas - dominios de coñecemento ou retos sociais e económicos- nos que estas presenten maiores fortalezas ou oportunidades para avanzar cara a maiores niveles de calidade; ben polo prestixio acadado ou porque son un vector de desenvolvemento socioeconómico en liña cos obxectivos de especialización intelixente.   
· A posta en valor dos campus non-centrais, dotándoos de identidade propia estreitamente ligada ás potencialidades económicas do seu entorno más próximo, para así impulsar a súa revitalización como axentes clave no desenvolvemento económico e social de Galicia e aspirando a fortalecer, con base na especialización, a súa visibilidade e o seu posicionamento con respecto ao sistema universitario estatal, e mesmo na esfera internacional. 
· Para avanzar na implementación deste modelo, e de xeito complementario aos proxectos de Campus de Excelencia Internacional (CEI) impulsados polo Ministerio en Galicia, en 2013 lanzase o “Programa de Especialización dos Campus do SUG” cos seguintes obxectivos:
· Promover a especialización e diferenciación dos campus de acordo aos principios do novo modelo de organización universitaria (posicionamento conxunto, articulación e agregación de capacidades en torno a ámbitos de especialización prioritarios, fortalecemento do papel dos campus non-centrais).
· Establecer o posicionamento e o enfoque estratéxico dos campus con respecto aos ámbitos de especialización elixidos.
· Reforzar a colaboración estratéxica entre as estruturas de goberno e os axentes económicos e sociais como vía para fortalecer o papel das universidades como axentes dinamizadores do territorio.   
· Facilitar a reestruturación da oferta docente de acordo aos retos sociais e as demandas do tecido produtivo nos devanditos eidos de especialización.
· Impulsar a creación de polos de referencia en I+D+i por medio da reorganización, agrupación e especialización das capacidades científicas.
Trala súa aprobación por parte do Consello Galego de Universidades, no período comprendido entre 2013 e 2018 as tres universidades galegas definiron e abordaron os seus respectivos procesos de especialización. O mecanismo utilizado para articular estas iniciativas foron os convenios de colaboración entre as entidades universitarias e a Consellería de Educación  nos que se recolleron os compromisos asumidos por ambas partes e que, entre outras accións, proporcionaron o marco para financiar a elaboración das estratexias institucionais para a transformación dos campus e as realización dos investimentos contemplados nos programas de necesidades funcionais dos devanditos campus.
3
Acreditación dos Campus de Especialización
O proceso de transformación levado a cabo dende as universidades para acadar os obxectivos de maior especialización, compactidade e calidade da docencia e da investigación será recoñecido a través dun proceso de acreditación no que deberán participar os campus logo de superada a fase inicial de deseño e posta en marcha.

Co obxectivo último de contribuír á mellora continua da dinámica de funcionamento dos Campus de Especialización, o proceso de acreditación pretende comprobar a adecuación da súa estratexia á consecución dos obxectivos fixados, o grao de implantación e operatividade, alcanzado no período anterior; e as actuacións previstas para avanzar no proceso de especialización no prazo 2019-2022. 

3.1
Desenvolvemento do proceso de acreditación
O proceso de acreditación dos Campus de Especialización (en diante CE) impulsados no período 2013-2018 basearase na realización dunha avaliación a cargo dun panel de expertos externos ao SUG (Comité de Avaliación). Este comité, nomeado pola Secretaría Xeral de Universidades, será o encargado de analizar a documentación remitida pola universidade, manter unha reunión cos representantes do CE e elaborar os informes de avaliación. Vistos os resultados do proceso, a Secretaría Xeral de Universidades resolverá a concesión da acreditación. De maneira detallada, o proceso desenvolverase do seguinte xeito:

1. Achega de documentación xustificativa e de planificación
A Universidade elabora a documentación requirida no proceso que se referirá tanto ao período de financiamento 2016-2018, como aos plans para o trienio 2019-2022. A composición do dossier de información descríbese no apartado 4.2.
2. Avaliación preliminar
O Comité de Avaliación elabora un “Informe de avaliación preliminar” en base a revisión da documentación achegada e a información complementaria obtida nunha entrevista cos responsables universitarios, que porán vir acompañados daqueles grupos de interese comprometidos co CE. No “Informe de avaliación preliminar” figurarán as consideracións sobre as dimensións avaliadas -organización e gobernanza, estratexia, docencia, investigación, interacción co tecido produtivo e información pública e transparencia-,  as orientacións sobre os aspectos que deben  abordados nunha revisión do plan operativo, así como recomendacións para a mellora do proxecto de CE cara a obtención da acreditación. 
3. Realización de aclaracións sobre a avaliación preliminar
Vistos os resultados da avaliación preliminar, a Universidade elaborará un documento realizando as observacións que se consideren pertinentes e especificando as modificacións no plan operativo e o seu impacto a nivel económico.
4. Avaliación definitiva
A partir da revisión do informe de aclaracións á avaliación preliminar o Comité de Avaliación elaborará o “Informe final de avaliación” que será remitido á Secretaría Xeral de Universidades. 
5. Acreditación 
A Xunta de Galicia emitirá un “Informe de acreditación” coa cualificación obtida polo CE coas seguintes implicacións: 
· Acreditación como Campus de Especialización do SUG 2019-2022. 
· Acreditación como Campus de Especialización do SUG 2019-2021, coa obriga de presentar un informe de progreso intermedio sobre o avance do plan operativo. 
· O CE non supera o proceso de acreditación. 
Proceso de acreditación

3.2
Documentación xustificativa e de planificación
Na fase de achega de documentación xustificativa e de planificación, a Universidade presentará a seguinte documentación:

· Informe relativo ao alcance do CE nos ámbitos de docencia, investigación, servizos e alianzas externas. 
· Informe de autoavaliación seguindo modelo normalizado.
· Evidencias e indicadores que acompañarán as reflexións realizadas no informe de autoavaliación.
· Plan operativo 2019-2022 onde se especifiquen os retos prioritarios e actuacións para despregar a estratexia de especialización nas distintas dimensións consideradas. 
· Plan de viabilidade económica para o mesmo período.
3.2.1 Consideracións sobre o informe relativo ao alcance do CE
A Universidade debe definir cal é o alcance do Campus de Especialización, identificando en cada ámbito da súa actividade, que elementos da estrutura se adscribirían ao CE:
I Presentación do Campus onde se identifiquen as liñas de especialización.
II Docencia:
Relación de títulos de grao, mestrado e doutoramento vencellados directamente ás liñas de especialización do Campus. Consideraranse títulos vencellados ao CE aqueles que desenvolvan a súa actividade formativa (no caso de graos e mestrados) en áreas afíns ás liñas de especialización do CE. A inclusión dos títulos de grao e mestrado no alcance do CE deberá vir xustificada pola relación dos ámbitos onde se produce a inserción laboral das persoas tituladas coas liñas de especialización, así como pola presenza maioritaria (en termos de créditos impartidos) de profesorado que realice o seu labor nos ámbitos de especialización do Campus. 
No caso dos doutoramentos, serán aqueles cuxas liñas de investigación están aliñadas coa especialización do CE. 
III Investigación
Relación das estruturas de investigación (grupos, institutos, centros de investigación e outras estruturas supragrupais) cuxa actividade de investigadora se enmarca nas liñas de especialización do campus. Considerarase como persoal investigador do CE aos membros das estruturas de investigación do campus. Para cada unha das estruturas de investigación, deben indicarse as liñas de investigación nas que traballan, xustificando a súa relación coa especialización do campus.
IV Servizos
Relación dos servizos ou unidades específicas de apoio á xestión do CE coas que conta a Universidade.
V Alianzas
Relación das alianzas estratéxicas empresas e institucións no seo do CE, indicando se son alianzas estables e os termos xerais das mesmas. 
3.2.2 Consideracións sobre o informe de autoavaliación
O informe de autoavaliación estruturarase en torno a seis dimensións (D) que reflicten os aspectos relativos a organización e funcionamento que configuran o modelo de Campus de Especialización do Sistema Universitario de Galicia: 
· D1 Organización e gobernanza. Os Campus de Especialización deben dotarse dunha estrutura organizativa e de gobernanza que permitan reforzar a colaboración cos axentes económicos e sociais, consolidándose como vía para fortalecer o papel das universidades como axentes dinamizadores do entorno. 
· D2 Estratexia. Os Campus de Especialización deben dispor dunha estratexia de especialización definida, identificando claramente as liñas prioritarias, acompañada dunha política de comunicación tanto interna como externa. A estratexia desprégase a través dunha planificación estruturada, que se revisa e mellora periodicamente.
· D3 Docencia. Os Campus de Especialización deben facilitar a reestruturación da oferta docente de acordo aos retos sociais e ás demandas do tecido produtivo nos ámbitos de especialización.
· D4 Investigación. Os Campus de Especialización deben consolidarse como polos de referencia de I+D+i a través da súa reorganización, agrupación e especialización de capacidades científicas.
· D5 Interacción co tecido produtivo. Os Campus de Especialización deben reforzar o papel das universidades como axentes dinamizadores do territorio.
· D6 Información pública e transparencia. Os Campus de Especialización deben velar pola visibilización da súa actividade.
O informe elaborarase seguindo un modelo normalizado (ver Anexo I), no que para cada unha das dimensións consideradas, se xustificará o grao de cumprimento dos criterios establecidos. Esta xustificación deberá vir necesariamente apoiada por evidencias e indicadores (ver punto 4.2.3), dos que se achega unha relación no anexo externo “Indicadores”
, sen prexuízo de que o CE poida achegar outra información que considere relevante.
3.2.3 Consideracións sobre as evidencias e os indicadores
As evidencias e indicadores achegados pola universidade permitirán, por unha banda, avaliar o enfoque adoitado pola organización, así como a efectividade da súa implantación, de cara a conseguir os obxectivos propostos. Por outra banda, tamén se avaliará o rendemento a través de indicadores (que deben ser oportunos, fiables e precisos), tratando de proporcionar tendencias e comparacións e analizando as posibles relacións causa/efecto.

As evidencias e indicadores aportados referiranse ao período 2016-2018, con resultados que poderán ser acumulados durante o período ou anuais (2016, 2017 e 2018), segundo se especifique na definición dos indicadores. No caso dos indicadores relativos á docencia, estes corresponderán aos cursos 2015-2016, 2016-2017 e 2017-2018. Os indicadores poderán remitirse no formato que considere a Universidade.

No Anexo II preséntase a organización das dimensións e os criterios a avaliar, xunto cunha colección de evidencias e indicadores de rendemento. As Universidades poderán achegar calquera outra evidencia ou indicador adicional que permita avaliar os criterios considerados.
3.2.4 Consideracións sobre o Plan Operativo 2019 - 2022
O Plan Operativo 2019-2022 identificará as liñas de actuación principais do CE e detallará as distintas accións que se acometerán no período de vixencia do plan. Estas accións irán encamiñadas ao cumprimento dos criterios establecidos en cada unha das dimensións (identificadas no informe de autoavaliación), sen prexuízo de que se poidan establecer outras accións que permitan ao CE mellorar os seus indicadores de rendemento e acadar os seus obxectivos. Indicaranse ademais os mecanismos contemplados para facer o seguimento da  implementación do plan.

As accións que se inclúan no plan operativo deberán especificar, cando menos:
· Dimensión/criterio no que se enmarcan, non necesariamente únicos.
· Análise da causa.
· Descrición da acción.
· Responsables.
· Período de execución.
· Custe.
· Indicadores de execución.
3.2.5 Consideracións sobre o plan de viabilidade económica
O plan de viabilidade recollerá as proxeccións económico financeiras para o período 2019-2022. Ademais, proporcionarase unha memoria explicativa das necesidades de persoal, o orzamento de funcionamento, as fontes de financiación e a previsión de captación de recursos públicos e privados.  Por último, engadirase un compromiso institucional de realización dos investimentos previstos no plan de viabilidade.

Anexo I Formulario para a elaboración do informe de autoavaliación
	Universidade
	

	Denominación do Campus
	


	DIMENSIÓN 1. ORGANIZACIÓN E GOBERNANZA

	CRITERIOS
	DOCUMENTACIÓN DE REFERENCIA

	O CE dótase de mecanismos efectivos de seguimento da actividade dos órganos de goberno do CE.
A estrutura organizativa apoia e potencia o carácter do CE como polo de referencia en I+D+i.
O CE ten unha estrutura administrativa propia ou de referencia dentro da universidade.
Os axentes económicos e sociais están representados nos órganos de goberno do CE.
Os axentes económicos e sociais teñen unha participación activa na gobernanza do CE.
O CE conta nos seus órganos de goberno con representantes internacionais.

	

	Resumir brevemente aqueles aspectos positivos en relación aos criterios considerados

	

	Indicar aqueles aspectos a corrixir/mellorar e que implican accións de mellora no Plan Operativo

	


	DIMENSIÓN 2. ESTRATEXIA

	CRITERIOS
	DOCUMENTACIÓN DE REFERENCIA

	O CE dispón dun plan estratéxico, onde se establecen liñas prioritarias de actuación e obxectivos claramente definidos.
O PE acompáñase de plans operativos (plans de mellora, programación plurianual,...) periódicos onde se concreta a posta en marcha das distintas accións.
Os órganos de goberno revisan o cumprimento dos obxectivos, e propoñen accións de mellora para acadalos.
Os órganos de goberno aseguran que as liñas e obxectivos marcados seguen vixentes.
Disponse dunha política clara de comunicación no CE, tanto interna como externa. 

	

	Resumir brevemente aqueles aspectos positivos en relación aos criterios considerados

	

	Indicar aqueles aspectos a corrixir/mellorar e que implican accións de mellora no Plan Operativo

	


	DIMENSIÓN 3. DOCENCIA

	CRITERIOS
	DOCUMENTACIÓN DE REFERENCIA

	O CE ten identificadas cales son os títulos vencellados ao seu ámbito de especialización.
Tense realizado unha análise do mapa de titulacións de grao/mestrado/doutoramento vinculados ao CE.
Téñense proposto títulos de grao/mestrado novidosos vinculados ao CE.
Dende o CE trabállase na configuración de titulacións en colaboración con outras universidades, nacionais e internacionais.
Disponse de información sobre os perfís profesionais relacionados coa especialización do CE, e esta é utilizada para o deseño da oferta docente.
Disponse dunha análise das necesidades docentes, identificando os novos perfís necesarios para a docencia vinculada ao CE.
Os resultados derivados dos procesos de renovación da acreditación dos títulos vinculados ao CE analízanse en conxunto para propoñer melloras.
O CE dispón de mecanismos que potencian a internacionalización da docencia.
	

	Resumir brevemente aqueles aspectos positivos en relación aos criterios considerados

	

	Indicar aqueles aspectos a corrixir/mellorar e que implican accións de mellora no Plan Operativo

	


	DIMENSIÓN 4. INVESTIGACIÓN

	CRITERIOS
	DOCUMENTACIÓN DE REFERENCIA

	O CE dispón dunha estratexia científica clara e coherente cos obxectivos propostos.
A estrutura de investigación facilita a consolidación como polo de referencia de I+D+I na súa especialización. 
A dinámica do CE contribúe ao fomento de proxectos entre grupos no seo do Campus.
O CE colabora con outros Campus de Especialización.
	

	Resumir brevemente aqueles aspectos positivos en relación aos criterios considerados

	

	Indicar aqueles aspectos a corrixir/mellorar e que implican accións de mellora no Plan Operativo

	


	DIMENSIÓN 5. INTERACCIÓN CO TECIDO PRODUTIVO

	CRITERIOS
	DOCUMENTACIÓN DE REFERENCIA

	O CE dispón de mecanismos para facilitar a interacción co tecido produtivo, máis aló da participación nos axentes sociais nos órganos de goberno.
O CE é membro de clústeres e/ou participa como socio en proxectos singulares con outras institucións.
O CE ten establecidas alianzas estratéxicas con empresas e institucións.
	

	Resumir brevemente aqueles aspectos positivos en relación aos criterios considerados

	

	Indicar aqueles aspectos a corrixir/mellorar e que implican accións de mellora no Plan Operativo

	


	DIMENSIÓN 6. INFORMACIÓN PÚBLICA E TRANSPARENCIA

	CRITERIOS
	DOCUMENTACIÓN DE REFERENCIA

	O CE dispón dunha imaxe de marca recoñecida.
O CE dispón dunha páxina web facilmente accesible, que inclúe información relevante, obxectiva e actualizada sobre as distintas dimensións.
A información relativa aos títulos vinculados ao CE está completa e accesible, e estes identifícanse co campus de especialización.
A información relativa aos grupos de investigación e outras estruturas supragrupais está completa e accesible e identifícase a súa vinculación ao campus. 
O CE é recoñecido pola sociedade como dinamizador do territorio.
Existen procedementos de consulta aos grupos de interese e esta información emprégase para a posta en marcha de actuacións que apoien os obxectivos do CE.

	

	Resumir brevemente aqueles aspectos positivos en relación aos criterios considerados

	

	Indicar aqueles aspectos a corrixir/mellorar e que implican accións de mellora no Plan Operativo

	


Anexo II Modelo de avaliación: criterios, evidencias e indicadores de rendemento por dimensións
As táboas seguintes proporcionan para cada unha das dimensións consideradas os criterios a avaliar, xunto cunha colección de evidencias e indicadores de rendemento. As Universidades poderán achegar calquera outra evidencia ou indicador adicional que permita avaliar os criterios considerados.

Complementariamente a estas táboas, nun arquivo Excel facilítase información adicional sobre as achegas documentais relativas ás evidencias, así coma a descrición e forma de cálculo dos indicadores propostos.  Ver arquivo: Evidencias_Indicadores.xls. 

	Dimensión 1. Organización e gobernanza

	Os Campus de Especialización deben dotarse dunha estrutura organizativa e de gobernanza que permitan reforzar a colaboración cos axentes económicos e sociais, consolidándose como vía para fortalecer o papel das universidades como axentes dinamizadores do entorno.

	Criterios
	Evidencias
	Indicadores de rendemento

	1. O CE dótase de mecanismos efectivos de seguimento da actividade dos órganos de goberno do CE.
2. A estrutura organizativa apoia e potencia o carácter do CE como polo de referencia en I+D+i.
3. O CE ten unha estrutura administrativa propia ou de referencia dentro da universidade.
4. Os axentes económicos e sociais están representados nos órganos de goberno do CE.
5. Os axentes económicos e sociais teñen unha participación activa na gobernanza do CE.
6. O CE conta nos seus órganos de goberno con representantes internacionais.
	EV1.01. Organigrama/Estrutura organizativa e de goberno do CE.
EV1.02. Actas das reunións dos órganos de goberno do CE.
EV1.03. Información dos servizos de apoio ao CE.
EV1.00. Calquera outra información que apoie a avaliación dos criterios considerados.
	IN1.00X Calquera indicador que apoie a avaliación dos criterios considerados (p.e. número de reunións dos órganos da estrutura de gobernanza).


	Dimensión 2. Estratexia

	Os Campus de Especialización deben dispor dunha estratexia de especialización definida, identificando claramente as liñas prioritarias, acompañada dunha política de comunicación tanto interna como externa. A estratexia desprégase a través dunha planificación estruturada, que se revisa e mellora periodicamente.

	Criterios
	Evidencias
	Indicadores de rendemento

	1. O CE dispón dun plan estratéxico, onde se establecen liñas prioritarias de actuación e obxectivos claramente definidos.
2. O PE acompáñase de plans operativos (plans de mellora, programación plurianual,...) periódicos onde se concreta a posta en marcha das distintas accións.
3. Os órganos de goberno revisan o cumprimento dos obxectivos, e propoñen accións de mellora para acadalos.
4. Os órganos de goberno aseguran que as liñas e obxectivos marcados seguen vixentes.
5. Disponse dunha política clara de comunicación no CE, tanto interna como externa.
	EV2.01. Plan Estratéxico do CE.
EV2.02. Plan Operativo/Plan de Acción/Plan de Mellora/Programación Plurianual.
EV2.00. Calquera outra información que apoie a avaliación dos criterios considerados (p.e. calquera outro plan que apoie o despregue da estratexia).

	IN2.01 (Táboa de) Indicadores de rendemento do plan: grao de cumprimento das accións.
IN2.02 (Táboa de) Indicadores de rendemento do plan: grao de alcance dos obxectivos.
IN2.00X Calquera outro indicador que apoie a avaliación dos criterios.


	Dimensión 3. Docencia


	Os Campus de Especialización deben facilitar a reestruturación da oferta docente de acordo aos retos sociais e ás demandas do tecido produtivo nos ámbitos de especialización.

	Criterios
	Evidencias
	Indicadores de rendemento

	1. O CE ten identificadas cales son os títulos vencellados ao seu ámbito de especialización.
2. Tense realizado unha análise do mapa de titulacións de grao/mestrado/doutoramento vinculados ao CE.
3. Téñense proposto títulos de grao/mestrado novidosos vinculados ao CE.
4. Dende o CE trabállase na configuración de titulacións en colaboración con outras universidades, nacionais e internacionais.
5. Disponse de información sobre os perfís profesionais relacionados coa especialización do CE, e esta é utilizada para o deseño da oferta docente.
6. Disponse dunha análise das necesidades docentes, identificando os novos perfís necesarios para a docencia vinculada ao CE.
7. Os resultados derivados dos procesos de renovación da acreditación dos títulos vinculados ao CE analízanse en conxunto para propoñer melloras.
8. O CE dispón de mecanismos que potencian a internacionalización da docencia.
	EV3.01. Información sobre as novas propostas de títulos e modificación dos que están en vigor.
EV3.02. Información sobre as titulacións en colaboración con outras universidades.
EV3.03. Información e análise dos perfís profesionais vinculados ao CE.
EV3.04. Información e análise das necesidades docentes vinculadas ao CE.
EV3.05. Información sobre os resultados dos procesos de renovación da acreditación dos títulos.
EV3.00. Calquera outra información que apoie a avaliación dos criterios considerados
	Táboas de indicadores sobre taxas relacionadas cos títulos (de grao e mestrado vinculados ao campus).
IN3.01. Cobertura de prazas nos graos.
IN3.02. Cobertura de prazas nos mestrados.
IN3.03. Taxa de graduación nos graos.
IN3.04. Taxa de graduación nos mestrados.
IN3.05. Nº títulos interuniversitarios de grao vixentes (autonómicos, nacionais e internacionais).
IN3.06. Nº títulos interuniversitarios de mestrado vixentes (autonómicos, nacionais e internacionais).
IN3.07. Nº de estudantes que participan en programas de mobilidade (saínte).
INI3.08. Nº de estudantes que participan en programas de mobilidade (entrante).
IN3.09. Nº de docentes que participan en programas de mobilidade docente (saínte).
IN3.10. Nº de docentes que participan en programas de mobilidade docente(entrante).
IN3.11. Nº de créditos de grao impartidos en inglés.
IN3.12 Nº de créditos de mestrado impartidos en inglés.
IN3.00X. Calquera outro indicador que apoie a avaliación dos criterios


	Dimensión 4. Investigación


	Os Campus de Especialización deben consolidarse como polos de referencia de I+D+i a través da súa reorganización, agrupación e especialización de capacidades científicas.

	Criterios
	Evidencias
	Indicadores de rendemento

	1. O CE dispón dunha estratexia científica clara e coherente cos obxectivos propostos.
2. A estrutura de investigación facilita a consolidación como polo de referencia de I+D+I na súa especialización.
3. A dinámica do CE contribúe ao fomento de proxectos entre grupos no seo do Campus.
4. O CE colabora con outros Campus de Especialización.
	EV4.01. Información sobre a estrutura organizativa: catálogo de grupos de investigación vencellados ao CE, indicando as súas liñas de investigación.
EV4.02. Información sobre a estrutura organizativa: relación de centros, institutos e unidades supragrupais vencelladas ao CE.
EV4.03. Información sobre proxectos conxuntos entre grupos do CE.
EV4.04. Información sobre proxectos conxuntos con grupos doutros Campus de Especialización.
EV4.00. Calquera outra información que apoie a avaliación dos criterios considerados.
	IN4.01. Número de grupos recoñecidos pola Xunta, por categoría (GRC, GPC, agrupacións estratéxicas).
IN4.02. Número de proxectos competitivos vixentes (nacionais, internacionais).
IN4.03. Recursos captados en proxectos competitivos (nacionais, internacionais).
IN4.04. Patentes concedidas.
IN4.05. Teses de doutoramento.
IN4.06. Teses de doutoramento con mención internacional.
IN4.07. Teses de doutoramento en réxime de cotitoría.
IN4.08. Tese de doutoramento industrial.
IN4.09. Número de investigadoras/es predoutorais captadas/os, por tipo de convocatoria (autonómica, nacional, europea).
IN4.10. Número de investigadoras/es posdoutorais captadas/os, por convocatoria (autonómica, nacional europea).
IN4.00X Calquera outro indicador que apoie a avaliación dos criterios.


	Dimensión 5. Interacción co tecido produtivo

	Os Campus de Especialización deben reforzar o papel das universidades como axentes dinamizadores do territorio.

	Criterios
	Evidencias
	Indicadores de rendemento

	1. O CE dispón de mecanismos para facilitar a interacción co tecido produtivo, máis aló da participación nos axentes sociais nos órganos de goberno.
2. O CE é membro de clústeres e/ou participa como socio en proxectos singulares con outras institucións.
3. O CE ten establecidas alianzas estratéxicas con empresas e institucións.

	EV5.01. Información sobre a integración e participación dos axentes sociais nos órganos de goberno.
EV5.02. Información sobre pertenza a clústeres e/ou a participación como socio en proxectos singulares.
EV5.00. Calquera outra información que apoie a avaliación dos criterios considerados.
	IN5.01 Nº de convenios de colaboración con empresas e institucións.
IN5.02 Recursos captados a través de convenios ou contratos de colaboración con empresas e institucións.
IN5.03. Patentes en explotación.
IN5.00X Calquera outro indicador que apoie a avaliación dos criterios (p.e. indicadores relativos á pertenza a clústeres e/ou á participación en proxectos singulares).


	Dimensión 6. Información pública e transparencia

	Os Campus de Especialización debe velar pola visibilización da súa actividade.

	Criterios
	Evidencias
	Indicadores de rendemento

	1. O CE dispón dunha imaxe de marca recoñecida.
2. O CE dispón dunha páxina web facilmente accesible, que inclúe información relevante, obxectiva e actualizada sobre as distintas dimensións.
3. A información relativa aos títulos vinculados ao CE está completa e accesible, e estes identifícanse co campus de especialización.
4. A información relativa aos grupos de investigación e outras estruturas supragrupais está completa e accesible e identifícase a súa vinculación ao campus.
5. O CE é recoñecido pola sociedade como dinamizador do territorio.
6. Existen procedementos de consulta aos grupos de interese e esta información emprégase para a posta en marcha de actuacións que apoien os obxectivos do CE.
	EV6.01. Información sobre o establecemento e uso da imaxe de marca.
EV6.02. Ligazóns web relacionadas co CE.
EV6.03. Información sobre a percepción social do CE.
EV6.04. Información sobre os mecanismos de consulta aos grupos de interese.
EV6.00. Calquera outra información que apoie a avaliación dos criterios considerados.
	IN6.00X Calquera outro indicador que apoie a avaliación dos criterios (p.e., indicadores relativos aos mecanismos de consulta: número de participantes, principais resultados, etc.).

�	 En soporte Excel para facilitar a súa consulta


�	  A información achegada neste criterio debe referirse unicamente a aqueles títulos que foron identificados dentro do alcance do CE.


�	 A información achegada neste criterio debe referirse unicamente a aqueles grupos ou unidades da estrutura de investigación que foron identificados dentro do alcance do CE.

